
Crtež 1 
Ovaj crtež je nacrtao dječak 1, koji ima 3,4 godine. Jedino je dijete, otac je sss(srednje stručne spreme), a majka vss(visoke stručne spreme). Živi u gradskom području. Kasno se priključio u vrtić i ranije nije pokazivao nikakvo interesovanje za crtanje. Na pitanje šta je on to nacrtao, dječak mi je odgovorio da je to tobogan te da se on tu igra. U donjem dijelu primjećujemo ljudski lik, za kojeg možemo reći da je sam dječak. Kao što je i srazmjerno njegovom uzrastu lik podsjeća na punoglavca, gdje ruke i noge idu iz glave, a oči su veoma krupne. Dječak je crtež ctrao nekoliko minuta. Desnom rukom je crtao, a lijevom pridržavao papir. Pokreti su bili slobodni i dijete je davalo utisak da tačno zna šta želi nacrtati. S obzirom da je imenovao crtež, primjećujemo odnos krugova i tobogana, te njihovu povezanost. Jasno je da dječak počinje shvatati odnos između crta i i događaja iz iskustva. Boje nije koristio, niti je pokazivao interesovanje za njih.

Crtež 2
Crtež je nacrtao dječak 2, dobne starosti 3, 10 mjeseci. Dječak je nacrtao svoju kuću i porodicu u njoj. Iako je dječak rekao da su članovi porodice u kući, jasno vidimo na crtežu da je porodica izvan kuće. Na osnovu toga možemo zaključiti da dječak još uvijek ne shvata položaj stvari u odnosu na nešto (pojmove pored, u, na, unutar). S obzirom da se dječak bliži četvrtoj godini, primjećujemo ljudske figure koje liče na punoglavce. Na likovima ne možemo uočiti puno detalja, osim da iz glave  idu linije koje predstavljaju trup ili noge i ruke. Oči su izrazito velike. Vidimo da simboli na crtežu dobijaju jasnije oblike.

Crtež 3
[bookmark: _GoBack]Dječak 3 ima 3 godine i nacrtao je snijeg. Naravno, tu su i djeca koja se grudvaju. Odmah primjećujemo da nema ljudskih figura u obliku punoglavca kao kod prethodna dva dječaka. Nekoliko mjeseci razlike u njihovom uzrastu predstavlja veliki značaj za kognitivni razvoj i to ne trebamo zanemarivati. Pokreti su iz lakta, crta linije i krugove i ne podiže olovku sa papira. Primjećujemo da se dječak najviše kružno izražava. Pokreti se ponavljaju i vidimo određenu razinu koordinacije i kontrole pri ostavljanju tragova. Inače dječak ima stariju sestru školskog uzrasta. Otac  i majka su sss(srednje stručne spreme) i žive u gradskom području.
[image: I:\DCIM\Camera\2015-01-24 17.49.56.jpg]


Crtež 4
Dječak 4 ima 2,5 mjeseci. On je nacrtao crtani lik Koritinko. To objašnjenje mi je dao njegov stariji brat koji ima 4, 4 mjeseca. Inače dječaci su uvijek zajedno i stariji brat ima očigledan uticaj na mlađeg.
Olovku drži grčevito, među prstićima i postaje svjestan pokreta iz lakta, pa crta linije. Nema potrebu da liniju kontroliše ili usmjerava, nego je prati i uživa pri tome. Tek kada počne šarati pomjerajući zglob šake, počinju sa kružnim crtanjem, jer mu to predstavlja izuzetan užitak, i daje nove mogućnosti. Dok crta linije i krugove dječak ne podiže olovku sa papira, ali tek kada počne pokretati prstiće držeći olovku može prekinuti i nastaviti crtež na istom mjestu. 

